
SAKSFRAMLEGG.

Sakshandsamar: 

Arkiv: 

Arkivsaksnr.:
06/00922



MØTEBOKA FRÅ MØTE 11.07.2006

Saksnr :
Utval:
Møtedato.

0065/06
Kommunestyret
29.08.2006

Rådmannen si tilråding:

Møteboka frå møte i kommunestyret 11.07.2006 vert godkjent slik ho ligg føre.  
Saksdok :

Møteboka frå møte i kommunestyret 11.07.2006.   
Bakgrunn:

Møteboka frå møte i kommunestyret 11.07.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00923



UNDERSKRIVING AV MØTEBOKA

Saksnr :
Utval:
Møtedato.

0066/06
Kommunestyret
29.08.2006

Rådmannen si tilråding:

Til å skriva under møteboka saman med ordførar vert valde:

  
Saksdok :

Ingen.  
Bakgrunn:

Ingen.  
Vurdering:

Ingen.  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00670



POLITISK KVARTER

Saksnr :
Utval:
Møtedato.

0067/06
Kommunestyret
29.08.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00617



REFERAT OG MELDINGAR

Saksnr :
Utval:
Møtedato.

0068/06
Kommunestyret
29.08.2006

Rådmannen si tilråding:

Vert lagt ved møteboka.  
Saksdok :

1.     Fylkesmannen i Hordaland, brev  av 29.05.2006, om revidert nasjonalbudsjett 2006 – 

        kommuneopplegget 2007.  
2.     Formannskapet, sak 065/06, med melding om skatteinngongen for april 2006. 

3.     Formannskapet, sak 066/06, med melding om skatteinngongen for mai 2006. 

4.     Hordaland fylkeskommune, brev av 13.06.2006, om fylkesvegplanen 2006-2015.

5.     Austevoll eldreråd, vedtak i sak 006/06, om oppsummering etter møte om pleie- og 

        omsorgstenestene.

6.     Direktoratet for naturforvaltning, brev av 15.06.2006, om sikring av Marsteinen fyr som 

        friluftsområde for allmenta.

7.     Hordaland fylkeskommune, brev av 21.06.2006, om trafikksikringstiltak på ny 

        fylkesveg på Hundvåkøy – søknad om forskottering.

8.     Arbeidstilsynet, brev av 23.06.2006, med møtereferat/varsel om tvangsmulkt.

9.     Fylkesmannen i Hordaland, brev av 28.06.2006, om budsjett 2006. 

10.   Fylkesmannen i Hordaland, brev av 28.06.2006, om lovlegheitskontroll – etablering av 

        nye barnehagar/overtaking av kommune barnehagar – kommunestyresak 005/06.

11.   Hordaland fylkeskommune, brev av 03.07.2006, om konsesjonskraftmidlar til 

        utvikling av Marstein fyr.

12.   Referat frå møte 30. juni 2006, frå arbeidsgjevaravgiftskommunane (14-kommunane).

13.   Fylkesmannen i Hordaland, kopi av brev av 11.08.2006, om tilskot ved skjøn for 2006 – 

        ufordelt ramme.

14.   Fylkesmannen i Hordaland, kopi av brev av11.08.2006, om register for betinga 

        godkjenning og kontroll.

15.   Formannskapet, sak 077/06, med melding om skatteinngongen for juni 2006. 

16.   Vedtak i formannskapssak 067/06, den 21.06.2006, om invitasjon ril emisjon – SLab 

        AS:


”Austevoll kommune har vurdert saka og finn utfrå kommunen si økonomiske stode 

  ikkje å kunne delta i emisjon til SLab AS.”

17.   Vedtak i formannskapssak 068/06, den 21.06.2006, om klage på takstgrunnlaget for 

        eigedomsskatt:


”Austevoll formannskap, har som kommunen sitt overtakstutval for eigedomsskatt, 

  vurdert klage frå Scandinavian Electric Austevoll AS, om endra takstgrunnlag for 

  gnr. 58 bnr. 81 og 120, og finn etter ei samla vurdering at den taksten som er lagt til  

  grunn for utskriving av eigedomsskatt står i eit rimeleg forhold til verdien på 

  eigedomane.  Klagen vert såleis ikkje teken til følgje og takstgrunnlaget på 

  kr. 9.550.000,- vert fasthelden.”

18.   Vedtak i formannskapssak 069/06, den 21.06.2006, om refinansiering av lån:


”Austevoll formannskap viser til rådmannen sitt saksframlegg, og gjev rådmannen 

  fullmakt til å ta opp lån med rentebinding i samband med refinansieringa.”

19.   Vedtak i formannskapssak 070/06, den 21.06.2006, om gnr. 8 bnr. 16, Noven – ulovleg 

        bruk av containere:


”1.   I medhald av § 113 i plan- og bygningslova:


       *   Austevoll kommune pålegg tiltakshavar om å sende inn fullstendig søknad om 

            løyve til tiltak for oppføring av naust etter plan- og bygningslova § 93 innan 3 

            veker frå melding om vedtak i denne saka blir sendt ut.

       *   Austevoll kommune fattar ikkje vedtak om pålegg om opphøyr av ulovleg 

bruk, fjerning eller retting av ulovleg utført arbeid i samsvar med plan- og 

bygningslova sin § 113 før tiltakshavar sin søknad er vurdert.   


  2.   I medhald av § 116a i plan- og bygningslova:


        *
Austevoll formannskap ilegg tiltakshavar tvangsmulkt for forhold som strid 

mot avgjerd i eller i medhald av plan- og bygningslova i samsvar med denne 

lov sin § 116a med eit beløp på kr. 5.000,-.   


  GRUNNGJEVING:


  Vedtak om tvangsmulkt er ein reaksjon på eit ulovleg tiltak, der bygget ikkje er sett i 

  den stand tiltakshavar har fått krav om.  Slik bygget framstår i dag strid det mot 

  plan- og bygningslova § 93.  Plan- og bygningslova § 10-1 viser at der er kommunen 

  si oppgåve å sjå til at plan- og bygningslovgjevnaden vert halde i kommunen.”

20.   Vedtak i formannskapssak 072/06, den 21.06.2006, om TV-aksjonen 2006 – oppretting 

        av kommunekomite:


”Austevoll formannskap vert komite for TV-aksjonen 2006 med ordførar som leiar 

  og varaordførar som nestleiar.”

21.   Vedtak i formannskapssak 073/06, den 21.06.2006, om oppretting av 

        selskapsvognløyve i Austevoll:


”Austevoll kommune har ikkje merknader til at det vert oppretta selskapsvognløyve i 

  Austevoll kommune.  Løyvet bør lysast ut på vanleg måte.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 000  

Arkivsaksnr.:
06/00229



ÅRSMELDING FOR 2005

Saksnr :
Utval:
Møtedato.

0079/06
Formannskapet
22.08.2006

0069/06
Kommunestyret
29.08.2006

Rådmannen si tilråding:

Austevoll kommunestyre tek rådmannen si årsmelding for 2005 til orientering.  
Saksdok :

Årsmelding for 2005.  
Bakgrunn:

Etter § 48 i kommunelova skal det for kvart år utarbeidast årsmelding.

Rådmannen har utarbeidd årsmelding for 2005.

Årsmeldinga følgjer som vedlegg.

Kontrollutvalet har fått årsmeldinga til orientering.

I tillegg til den  generelle årsmeldinga, vil detaljerte årsmeldingar frå avdelingane verta lagt fram for kommunestyret etter kvart som dei vert ferdige.  
Vurdering:

Årsmeldinga vert med dette lagt fram for førehaving.  
SAKSFRAMLEGG.

Sakshandsamar: 
Steinar Hole
Arkiv: 210  

Arkivsaksnr.:
06/00666



AUSTEVOLL KOMMUNE SITT REKNESKAP FOR 2005

Saksnr :
Utval:
Møtedato.

0080/06
Formannskapet
22.08.2006

0070/06
Kommunestyret
29.08.2006

Rådmannen si tilråding:

1.   Austevoll kommunestyre vedtek at Austevoll kommune sitt årsrekneskap for 2005 vert 

      godkjent i samsvar med revisor si melding om godkjenning frå 2. juni 2006. 

2.   Austevoll kommunestyre tek sikte på å starte nedbetaling av oppsamla underskot i 2007-

      budsjettet.

3.   Austevoll kommunestyre vedtek at premieavviket for 2005 kr. 3.884.731,- skal delast 

      over 15 år.

Saksdok :

1.   Austevoll kommune sin rekneskap for 2005.

2.   Revisjonsmelding for 2005.

3.   Vedtak i kontrollutvalet, sak 12/06.  
Bakgrunn:

Etter § 48 i kommunelova skal det kvart kalenderår utarbeidast rekneskap.  Kommunestyret skal vedta rekneskapen etter innstilling frå formannskapet.

Austevoll kommune sitt rekneskap for 2005 ligg føre i revidert stand.  Rekneskapen følgjer som eige vedlegg.  I det rekneskapen som vert lagt fram for politisk handsaming er teke med hovedoversynet, ein samandrag av kvart ansvarsområde og notane til rekneskapen.  Dei som ønskjer ein detaljert rekneskap kan få det ved å venda seg til kommunekassen.

Etter at det er gjennomført korreksjonar på til saman om lag 1.676.000 kroner, syner rekneskapen eit rekneskapsmessig meirforbruk (underskot) på kr. 452.594,-.  I budsjettet var det rekna med balanse i rekneskapen.  Det vert elles vist til årsmeldinga for 2005 frå rådmannen når det gjeld dei ymse kapittla og korleis rekneskapsunderskotet kjem fram.

Som vedlegg følgjer revisjonen si melding til rekneskapen.

Kontrollutvalet hadde rekneskapen føre i møte 08.06.2006.  Kontrollutvalet har i sak 12/06 følgjande uttale om rekneskapen til kommunestyret:


Kontrollutvalet har i møte 08.06.2006 handsama Austevoll kommune sitt 

årsrekneskap for 2005.


Grunnlaget for handsaminga har vore avlagt årsrekneskap 2005, revisjonsmelding 

datert 31.05.2006, revisor sin Revisjonsrapport 4 (årsoppgjersbrev) av 31.05.2006 

og rådmannen si årsmelding for 2005.  I tillegg har ansvarleg revisor og 

administrasjonssjefen ved kommunekasserar supplert kontrollutvalet med munnleg 

informasjon om aktuelle problemstillingar.


Kontrollutvalet merkar seg den seine framstillinga av årsrekneskapen som er langt 

over dei fastsette fristar i kommunelova, og viser i det høve til vedtak i samband med 

årsrekneskapen for tidlegare år.


Austevoll kommune sitt rekneskap for 2005 syner eit rekneskapsmessig meirforbruk/ 

underskot på kr. 452.594,-.  Likevel syner rekneskapen eit stort framsteg i høve til 

årsresultatet frå tidlegare år.  Samla har no kommunen eit rekneskapsmessig 

underskot på ca. 45 mill. kroner som er opparbeidd dei siste åra.  Kommunen har ein 

stram og lite tilfredsstillande likviditet.  Kontrollutvalet vil peika på at 

kommunestyret lyt fatta nødvendige innsparingsvedtak for å få rekneskapen i balanse 

og dekka inn tidlegare års underskot slik kommunelova krev.


I forhold til avlagt rekneskap er det i samband med revisjon gjennomført 

korreksjonar på til saman ca, kr. 1.676.000,-.  Korreksjonane kan, foruten vurdering 

av fordringsmassen, førast til feil i tidlegare års rekneskap.



Revisor har tatt forbehold om intern kontroll i si revisjonsmelding for 2005.  Dette 

forbeholdet hadde og forrige revisor med i revisjonsmeldinga for 2004.  

Kontrollutvalet har tidlegare ved fleire høve påpeika dette og meinar kommunestyret 

no bør setje frist for administrasjonen til å syna betring i tilhøve kring rutiner for 

avstemming og intern kontroll i kommunen.

Foruten dei punkt som er tatt forbehold om i revisjonsmeldinga  har utvalet ikkje fått 

kunnskap som gjer oss grunn til å meine at den framlagde årsrekneskapen ikkje er 

utarbeidd i samsvar med god kommunal rekneskapsskikk

Vurdering:

Rådmannen vil peika på at eit oppsamla undrskot på 45 mill. kroner er meir enn kommunen kan leva med i framtida.  Det fører meg seg store utgifter til renter på driftskreditten som for tida er på 35,0 mill. kroner.  Den er likevel for låg til at kommune til ei kvar tid er à jour med betaling av rekningar.  For å få økonomien i balanse og betala ned underskotet er det sett i verk betydelege innsparingstiltak, jfr. vedtak i samband med 2006-budsjettet.  Det er og i 2006-budsjettet lagt inn ekstraordinær nedbetaling av lånegjeld  a.

Eit samandrag av rekneskapen ser slik ut:

	Utgiftsføremål
	Budsjett 2005
	Rekneskap 2005
	Avvik kroner
	Avvik prosent

	Driftsutgifter
	       217.459
	      215.182
	      -     2.277
	       -      1,0

	Driftsinntekter
	         44.442
	        59.005
	      +  14.563  
	       +    32,8

	Skatteinntekter
	         86.600
	        89.584
	      +    2.984
	       +      3,4

	Rammetilskot
	         58.427
	        47.125
	      -   11.302
	        -    19,3

	Andre tilskot
	         19.343
	        17.291
	      -     2.052
	        -    10,6

	Finansinntekter
	         20.137
	        23.205
	      +    3.068
	        +   15,2

	Finansutgifter
	         11.490
	        21.029
	      +    9.539
	        +   83,0


I 2004 hadde kommunen eit underskot på nesten 10,0 mill. kroner.  Trass i at rekneskapen til slutt, etter korreksjonane, syner eit underskot på 453.000 kroner, er det ei resultatforbetring på 9,5 mill. kroner.  Det er likevel ikkje godt nok til å betala ned på oppsamla underskot.

Noko av bakgrunnen til den seine ferdigsstillinga av rekneskapen har å gjera med dei korreksjonane som måtte gjennomførast.  Det var ein fordel å få dei med seg for å få eit rett rekneskap.

Elles vil rådmannen peika på at formannskapet og kommunestyret i løpet av 2005 har fått meldingar om den økonomiske utviklinga.  Det var mellom anna meldt frå pr. 31. august 2005 at rekneskapen ville koma ut om lag i balanse.

Rådmannen har merka seg det som går fram av kontrollutvalet sitt vedtak og har teke det til etterretning.  Det nye økonomisystemet som vart teke i bruk vinteren 2005 ser ut til å gje resultat ved at det er betre oversyn over inntekter og utgifter.  Men det kan sikkert brukast meir effektivt ved meir opplæring, som er ei prioritert sak.

Elles er arbeidet med å utvikla rutiner for avstemming og internkontroll i gong og vil verta prioritert i framtida.

SAKSFRAMLEGG.

Sakshandsamar: 
Steinar Hole
Arkiv: 016  

Arkivsaksnr.:
06/00725



DIREKTE VAL AV ORDFØRAR 

Saksnr :
Utval:
Møtedato.

0078/06
Formannskapet
22.08.2006

0071/06
Kommunestyret
29.08.2006

Rådmannen si tilråding:

Rådmannen legg saka fram utan tilråding.  
Saksdok :

1.   Vedtak i kommunestyret sak 055/06.

2.   Lov om forsøk i offentleg forvaltning.

3.   Utdrag av NOU 2006:7 pkt. 5.2.4.  
Bakgrunn:

Austevoll kommunestyre vedtok i sak 055/06 å redusera talet på medlemer i kommunestyret frå 27 til 21 for valperioden 2007-2011.   I same sak vart det vedteke   at ein ville koma attende til spørsmålet om øvrig politisk struktur med hovudutval m.m. i løpet av hausten og til spørsmålet om valordningar, direkte val av ordførar m.m.

Dette er i grunnen to saker, som må haldast adskilte.  Den politiske strukturen er ei internt sak som kommunestyret vedtek.  Direkte val av ordførar, skal godkjennast av Kommunaldepartementet etter forsøkslova og det skal utarbeidast føresegner som og skal godkjennast av departementet.  Det er såleis ei omfattande sak.

Vurdering:

Ved siste kommunestyreval var det 36 kommunar som hadde direkte val av ordførar.  Den einaste i Hordaland var Samnanger kommune.  I tillegg er det kommunar som har direkte val av ordførar i kombinasjon med endra mynde for ordførar.  Ordføraren i desse kommunane får meir formell mynde og ein meir framtredande rolle som kommunen sin øverste ”sjef” og politiske frontfigur.

Bakgrunnen for forsøket var å skapa større interesse og engasjement for kommunestyrevalet og dermed høgare valdeltaking.  Evalueringa av forsøket viser at dei lokale forholda har betydd mykje for om direktevalet førde til auka interesse og valdeltaking.  Her er det betydelege variasjonar frå kommune til kommune.

I NOU 2006:7 ”Det lokale folkestyret i endring?” er det i pkt. 5.2.4 gjort ei vurdering av ordninga.  Kopi følgjer som vedlegg til orientering.  
Kommunaldepartementet har utarbeidd mal for direkte val av ordførar.   Denne må tilpassast kva einskild kommune etter kva modell som vert vald.

Departementet føreset at kommunestyret på prinsipielt grunnlag, eventuelt tek stilling til å søkja om å vera med på forsøket eller ikkje, og at kommunestyret på eit seinare tidspunkt vedtek føresegner for sin kommune.  Desse skal til slutt godkjennast av Kommunaldepartementet.

Det kan vera fleire alternativ å  velja ordførar eventuelt varaordførar på.  Det kan vera at den som får flest røyster er ordførar og den som får nest flest røyster er varaordførar.  Det kan og setjast avrensingar som t.d. går på at minst 50 % av veljerane har røysta ved ordførarvalet for å kunne kåra ordførar/varaordførar.  Det er og klart at det partiet/grupperinga som får ordføraren eller varaordføraren dermed har brukt opp ein av plassane sine i kommunestyret og seinare ved val til formannskap.  Ølen kommune har t.d. ein regel som seier at dersom ingen får minst 50 % av røystene, skal det haldast ny valomgong mellom dei to ordførarkandidatane som fekk flest røyster.

Det som elles må vurderast er om det skal vera ei eiga valliste for ordførarvalet med alle ordførarkandidatane på, eller om kvart parti skal ha si eiga valliste.

Det må og takast stode til om val på ordførar og skal gjelde varaordførar.  Dette kan skje gjennom eit eige varaordførarval, evt. at det vert stilt lister med både ordførar og varaordførar eller at den som får nest mest røyster til ordførarvalet er vald til varaordførar.

Skal det vera eit nedre tal på personar som må ta del i ordførarvalet for at det skal kunne godkjennast?  Eller der det nok med simpelt fleirtal, eller skal den som vert vald til ordførar ha ein viss %-del av røystene?

Kven kan nominerast?  Kan einskildpersonar nominerast eller berre parti/grupper.  I tilfelle grupperingar/parti kan nominera, må desse vera representert i kommunestyret eller ha lokallag i kommunen?  Kan t.d. eit parti/gruppering stilla med meir enn ein kandidat?

Alt avhenging av korleis nominasjonen vert organisert, kan det skje at ordførar ikkje er medlem i kommunestyret gjennom det ordinære valsystemet.  Dersom so skjer, kor mange kandidater skal då veljast til kommunestyret?  Kan det og tenkjast at det vert føreslege ordførarkandidater (evt. varaordførarkandidater) som ikkje er med på vallistene?  I så fall må det avklarast på førehand at den (dei) direktevalde kandidatane kjem i tillegg til tal representanter i kommunestyret eller at det skal veljast 1 evt. 2 færre representanter.

Det er og ei problemstilling korleis den direktevalde ordførar evt. varaordførar skal ta plass i formannskapet.  Skal vedkomande ta plass på partiet/grupperinga si kvote eller skal vedkomande haldast utanfor dette oppgjeret.

Kva skjer dersom den direkte valde ordførar trer ut av vervet i perioden?  Her kan det anten haldast nytt ordførarval mellom innbyggjarane eller så kan kommunestyret føreta val etter ordinær prosedyre.

Alle desse problemstillingane som er nemnde ovanfor, må løysast gjennom dei vedtektene som kommunestyret må vedta og departementert godkjenna, dersom Austevoll kommune får vera med på forsøket.

Det som først må avklarast er om det skal søkjast om løyve til å halda direkte val på ordførar evt. varaordførar.

SAKSFRAMLEGG.

Sakshandsamar: 
Bjørn Wefring
Arkiv: 

Arkivsaksnr.:
06/00252



GNR. 43 BNR. 4 OG 125 ROSTØY. SØKNAD OM OPPSTART AV REGULERINGSPLANARBEID BUSTADER, NÆRING, HYTTER OG NAUST.

Saksnr :
Utval:
Møtedato.

0039/06
Planutval
05.04.2006

0072/06
Kommunestyret
29.08.2006

Planutvalet si tilråding:

  Austevoll kommunestyre godkjenner i medhald av plan og bygningslova § 27-1.1 at det vert utarbeidd framlegg til reguleringsplan for gnr 43, bnr 4 og 125, samt 43/68, 43/660 og 43/661. Plikta til kunngjøring og underretning kviler på den som lar utarbeide reguleringsplan.

Retningsliner gjeve i kommuneplanen for utarbeiding av reguleringsplanar skal følgjast. Planutvalet vil ved 2.gangs handsaming ha lagt fram   plan for vassforsyning og avløp for heile reguleringsområdet.

Handsaming/vedtak i Planutval den 05.04.2006 sak 0039/06

Handsaming:

  
Vedtak:

  Austevoll kommunestyre godkjenner i medhald av plan og bygningslova § 27-1.1 at det vert utarbeidd framlegg til reguleringsplan for gnr 43, bnr 4 og 125, samt 43/68, 43/660 og 43/661. Plikta til kunngjøring og underretning kviler på den som lar utarbeide reguleringsplan.

Retningsliner gjeve i kommuneplanen for utarbeiding av reguleringsplanar skal følgjast. Planutvalet vil ved 2.gangs handsaming ha lagt fram   plan for vassforsyning og avløp for heile reguleringsområdet.

Saksdok :

1. Brev med søknad dt. 02.03.2006 frå Opticonsult AS.

2. Flyfoto over området

3. Ortofoto over området.

4. Situasjonskart over området. 

Bakgrunn:

Opticonsult AS Bergen søkjer på vegner av Jermod Hausberg om løyve til å starte reguleringsplanarbeid for eigedomane gnr 43, bnr 4, 125 og 43/68, 43/660 og 43/661 der dei tre sistnemnde ikkje tilhøyrer Hausberg men dei er teke med for å skape ei heilskap i planframlegget og ei naturleg avgrensing i planen.   Dersom det viser seg ikkje hensiktsmessig at desse 3 eigedomane inngår, vert dei teke ut før planforslaget vert oversendt kommunen for handsaming. 

  
Vurdering:

Utbygging og utvikling i området er tidlegare vurdert under revisjonsarbeidet med kommuneplanen si arealdel 2005/2006. Ønskje om dette er innmeldt frå same konsulent, Opticonsult AS Bergen. Tidlegare omsøkt område aust for friluftsområdet i nord, tiltenkt småbåthamn, er trekt ut etter signal frå planutvalet og administrasjonen. 

Rådmannen kan rå planutvalet til å godkjenna søknaden med sikte på å utvikle ein reguleringsplan med føremål som omtalt i søknaden.   
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00244



GNR. 35 BNR. 10 OG 11 TROLAND. FRAMLEGG TIL REGULERINGSPLAN.

TORANGSVÅG. BUSTADOMRÅDE. 

Saksnr :
Utval:
Møtedato.

0078/05
Planutval
14.06.2005

0085/05
Planutval
28.06.2005

0062/06
Planutval
21.06.2006

0073/06
Kommunestyret
29.08.2006

Planutvalet si tilråding:

Austevol kommunestyre godkjenner i medhald av plan og bygningslova § 27-2, reguleringsplan for gnr. 35, bnr 10 og 11 på Troland. Plankartet og føresegnene er datert 09.06.2006.  
Handsaming/vedtak i Planutval den 21.06.2006 sak 0062/06

Handsaming:

  
Vedtak:

Austevol kommunestyre godkjenner i medhald av plan og bygningslova § 27-2, reguleringsplan for gnr. 35, bnr 10 og 11 på Troland. Plankartet og føresegnene er datert 09.06.2006.  
Saksdok :

1. Brev dt 09.06.2006 og 24.03.06 frå J Tufteland AS med revidert plan.

2. Justerte føresegner til planen dt 09.06.2006.

3. Revidert plankart dt 09.06.2006.

4. Fråsegn frå Statens vegvesen den 03.11.2005.

5. Fråsegn frå Fylkesmannen ved landbruksavdelinga den 09.11.2005.

6. Brev frå Hordaland fylkeskommune den 19.12.2005.

7. Brev frå Fiskeridirektoratet den 17.11.2005.  
Bakgrunn:

Søkjar arkitekt Terje Lamo fremja forslag til reguleringsplan for Troland, gnr 35, bnr 10 og 11. Denne vart godkjend 26.06.2005 lagt til offentleg ettersyn og   sendt på høyring. Det er berre  kome inn merknader frå offentlege høyringsinstansar.

Vurdering:

Statens vegvesen seier i sine merknader at dei har notert at deira merknader til planforslaget er teke omsyn til vedkomande avkøyrsle frå det nye planområdet. Avkøyrsle og del av fylkesvegen er såleis ein del av planområdet, inkludert areala som går med til frisiktsoner på båe sider. 

Krav om særskild rekkjefølgje for gjennomføring av tiltak i planen skal også vere med i føresegnene. Det skal vere eit eige punkt om dette i føresegnene. Dette er no teke med i §2.5.

Hordaland fylkeskommune ber om at kommunen ved revisjon av kommuneplanen nøye vurderer korleis ein vil disponere areala i det kringliggjande området på Troland. Dei meiner det ikkje er heldig   å leggja opp til ein samanblanding av bustadområde og LNF-område der ein tillet spreidd bustadbygging. Dei ber om at desse merknadene vert teke med vidare i prosessen.

Elles har ikkje fylkeskommunen kjennskap til automatisk freda kulturminne eller andre verneverdige kulturminne i det aktuelle planområdet. Under opparbeiding av feltet skal tiltakshavarane søkja å unngå inngrep eller skade på eventuelle kulturlandskapstrekk som steingarder, eldre vegar, bakkemurer, tufter og anna. 

Fylkesmannen ved landbruksavdelinga seier i si fråsegn at det ville vera føremålstenleg å handsame det framlagde bustadfeltet i Torangsvåg i samband med rulleringa av kommuneplanen. Landbruksdirektøren er generelt kritisk til omdisponering av LNF – områder utanom kommuneplanprosessen. Dei meiner det er uheldig å handsame denne reguleringsplanen like i forkant av kommuneplanrulleringa. Dei vil sterkt rå ifrå vidare handsaming av planen før området er avklart i kommuneplanen.

Fiskeridirektoratet har ingen merknader til planforslaget. Den berører ikkje noko sjøareal.

På tross av innstillinga til Fylkesmannen og fylkeskommunen om utsetjing av planhandsaminga, vil rådmannen  etter denne prosessen rå planutval og kommunestyret til å godkjenna reguleringsplanen.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00691



HILLESVIKA, STOREKALSØY.  JUSTERT FRAMLEGG TIL REGULERINGSPLAN FOR NAUST, KAIANLEGG M. MOLO OG ILANDFØRINGSKAI.

Saksnr :
Utval:
Møtedato.

0059/05
Planutval
02.06.2005

0149/05
Planutval
29.11.2005

0063/06
Planutval
21.06.2006

0074/06
Kommunestyret
29.08.2006

Planutvalet si tilråding:

Austevoll kommunestyre godkjenner i medhald av plan- og bygningslova § 27-2, reguleringsplan for Hillesvik på Storekalsøy. Plankartet er datert 07.06.2006 og føresegnene 9.juni 2006.  
Handsaming/vedtak i Planutval den 21.06.2006 sak 0063/06

Handsaming:

  
Vedtak:

Austevoll kommunestyre godkjenner i medhald av plan- og bygningslova § 27-2, reguleringsplan for Hillesvik på Storekalsøy. Plankartet er datert 07.06.2006 og føresegnene 9.juni 2006.  
Saksdok 
1. Revidert plankart dt. 07.06.2006.

2. Reviderte reguleringsføresegner dt. 09.06.2006.

3. Brev dt 24.08.05 frå Statens vegvesen.

4. Brev dt. 30.08.2005 frå Kystverket Vest.

5. Brev dt. 13.07.2005 frå Fiskeridirektoratet region vest.

6. Brev dt. 21.11.2005 frå Hordaland fylkeskomune, avd kommunesamarbeid.   
Bakgrunn:

Planutvalet hadde saka til førehaving i møtet 29.11.2005 og vedtok å senda planforslaget attende til søkjar slik at det kunne rettast opp i tråd med krav frå fleire eksterne etater. Desse var fylkeskommunen, Statens vegvesen, Kystverket og Fiskeridirektoratet. Fråsegnene frå desse er førelagt planutvalet tidlegare, men vert teke med  her for ordens skuld. 

Når det gjeld bygningar skal desse vera naust og ikkje andre føremål. Dette vart bestemt i planutvalet den 29.11.2005. Saka blei så sendt tilbake til planleggjar med melding om vedtaket i planutvalet.  
Vurdering:

Det kom nyleg melding frå søkjar Asplan Viak AS om at dei ønskte at saka vert handsama på nytt, etter at plankart og føresegner no er endra. Justert plan er også oversendt Kystverket og Fiskeridirektoratet der vi bed om tilbakemelding innan kort tid slik at planen eventuelt kan rettast opp ytterlegare før vedtak vert fatta i kommunestyret.

Rådmannen kan rå til at planen vert godkjent slik den ligg føre.  
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 18/0031 

Arkivsaksnr.:
06/00563



GNR. 18 BNR. 0031 STANGELAND.  AVLØPSPLAN.

Saksnr :
Utval:
Møtedato.

0077/06
Planutval
21.06.2006

0084/06
Planutval
22.08.2006

0075/06
Kommunestyret
29.08.2006

Rådmannen si tilråding:

Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå regulert område for fritidshus på gnr. 18, bnr. 31, Stangeland

Løyvet omfattar eit utslepp av sanitæravløpsvatn for totalt 44 PE (personekvivalenter).

Handsaming/vedtak i Planutval den 21.06.2006 sak 0077/06

Handsaming:

  
Vedtak:

  Planutvalet i Austevoll vedtek at den innsendte avløpsplanen frå Ing. Øyvind Jørgensen AS vedkomande utslepp frå byggjeområde for bustader i Stangeland bustadfelt blir sendt ut til høyring og offentleg gjennomsyn i samsvar med § 3 i forskrift om sakshandsaming etter forureiningslova. 

Offentleg kunngjering av Planutvalet sitt vedtak i to aviser som er alminneleg lest på staden skal gjerast og kostast av tiltakshavar.

  
Saksdok :

1. Søknad om utsleppsløyve, dat.25.04.06, motteke 26.04.06

2. Vatn- og avløpsplan

3. Teikn.nr. 0004, vatn- og avløpsplan

4. Kopi av snitt av hovudplan for avløp

5. Kommunelegetenesta, retur av dok. motteke 27.06.06

6. Kystverket , uttale motteke 10.07.06

7. Hordaland fylkeskommune, kommunesamarbeid, uttale motteke 18.07.06

8. fylkesmannen i Hordaland, uttale motteke 24.07.06

9. Austevoll kommune, miljøansv., utttale motteke 13.07.06

Bakgrunn:

Det er søkt om utsleppsløyve for avløpsvatn for regulert område på Stangeland, Stolmen.

Avløpsvatnet for 11 bustader   skal førast fram til felles slamavskiljar med totalvolum på 30000 liter og sleppast ut på ei djupne på ca – 12 meter under middelvasstand.

Den 23.06.06 sendte Austevoll kommune utsleppsplanen på høyring til følgjande partar:

· Fylkesmannen i Hordaland, miljøvern- og landbruksavd.

· Hordaland fylkeskommune, kommunesamarbeid

· Fiskeridirektoratet, region vest

· Kystverket Vest

· Austevoll kommune, miljø- og landbruksansv.

· Austevoll fiskarlag

· Kommunelegen i Austevoll
Vurdering:

Det er søkt om utsleppsløyve frå 11 bustader, tilsaman om lag 44 PE (personekvivientar).  

Utsleppspunktet ligg i kvit sone i lokal forskrift. Det vil seie at kommunen i utgongspunktet reknar dette for å vere ein god resipienet.

Miljøansvarleg i kommunen har ingen merknader til søknaden.

Kommunelegetenesta  har ikkje kapasitet til å handsame saka.

Kystverket Vest har ikkje merknader til sjølve avløpsplanen, men nemner at tiltakshavar må søkje Kystverket om løyve til å føre ut avløpsledningen.

Hordaland fylkeskommune har ingen særskilde merknader til avløpsplanen men tek atterhald om kulturminnefunn.

Fylkesmannen i Hordaland vil tilrå at det vert gjennomført straummålingar og kartlegging av bunntilhøva langs utsleppstraseen for å finne det beste utsleppspunktet.

Kommunen har vurdert aktuelle krav som bør stillast til utsleppsløyvet.

· Slamavskiljaren skal vera typegodkjent og vera i samsvar med tekniske retningsliner i Norvar VA/Miljøblad.

· Slamavskiljaren skal plasserast og utformast slik at tøming av slam frå kvart kammer er mogeleg med tankbil.  

· Slamavskiljaren er dimensjonert for tøming 1 gong pr. år.

Særskilde vilkår for utsleppsløyvet:

· Løyvet gjeld berre utslepp av sanitæravløpsvatn.

· Dersom tilført mengde utslepp overstig kravet til dimensjonering, krev dette nytt separat løyve, jfr. forureiningslova § 18.

Utsleppsleidning og leidningsnett:

· Utsleppsleidningen skal førast ut til i straumførande sjø på 12 m djupne. Utsleppsleidningen skal leggjast slik at den alltid er fullt neddykka

· Leidningsnettet skal utgjere eit varig og vanntett system, slik at verken inn- eller utlekking skjer.

· Alle leidningar skal trykkprøvast etter NS 3550 eller NS 3551 og skal normalt tilfreddssstille krav til tetthetsklasse II i NS 3420.

Krav til drift, vedlikehald og kontroll

· Ing. Øyvind Jørgensen AS er ansvarleg for drift og vedlikehald av avløpsanlegget som skal ha tilfredstillande kjennskap til drift og vedlikehald av slike anlegg.  Det vert vist til ”Forskrift om krav til faglege kvalifikasjonar for driftspersonell ved renseanlegg for avløpsvann”, fastsett av Miljøverndepartementet 16. februar 1987

· Det skal utarbeidast instruks for drift og vedlikehald av anlegget før anlegget vert teken i bruk.  Det vert vist til SFT sine retningsliner TA 521, ”Normgivende driftsinstruks for avløpsanlegg” del I og TA-542 ”Eksempler på normgivende driftsinstruks for avløpsanlegg” (del II til TA-521).

· Renseanlegget skal forsynast med nødvendig måleutstyr for gjennomføring av den utsleppskontroll der er sett krav om, jfr. SFT sin ”Veiledning for prøvetaking ved avløpsanlegg ” TA-514.

· Kopi av service/driftskontrakt mellom konsesjonær og leverandør av anlegget skal sendast Austevoll kommune før anlegget vert teken i bruk.

· Austevoll kommune kan til ei kvar tid gje pålegg om endring av drift og driftskontroll.

Krav til rapportering:

· Det skal kvart år utarbeidast ein rapport for anlegget

  
Inspeksjon og varsling

Den som har fått løyve til utslepp pliktar å la representantar for forureiningsstyresmaktene eller andre etatar dei gjev mynde å inspisere anlegget til einkvar tid, jfr forureiningslova § 50

Austevoll kommune er ansvarleg for å godkjenne at avløpsanlegget er i samsvar med utsleppsløyvet før driftsstart.

Unormale tilstander ved anlegget, kollaps eller driftstans, skal varslast kommunen dersom dette gir unormalt stort utslepp.

Endring og omgjering av utsleppsløyve

I medhald av § 18 i forureiningslova, kan kommunen oppheve eller endre krava i utsleppsløyve eller gje nye krav.  Kommunen kan og om nødvendig kalle utsleppsløyvet tilbake dersom føresetnadene i § 18 tilseier det.

Forurensningsgebyr

I medhald av § 73 i forurensningslova kan det ileggjast forurensningsgebyr for tiltak som ikkje er utført.  Forurensningsgebyr påløper til tiltak er utført.

Ansvarsforhold

Utsleppsløyvet fritek ikkje for erstatningsansvar i samsvar med gjeldande erstatningsreglar, jfr. forurensningslova § 10, 2.leden.

Klagefrist

Utsleppsløyve kan påklagast til fylkesmannen i Hordaland innan 4 veker frå denne melding er motteke, jfr. forvaltningslova § 28.  Klagen skal vere grunngjeven og skal sendast Austevoll kommune innan fristen går ut.

SAKSFRAMLEGG.

Sakshandsamar: 
Steinar Hole
Arkiv: 143  

Arkivsaksnr.:
06/00742



STRATEGISK NÆRINGSPLAN FOR BERGEN 2006-2009 - BERGENSREGIONEN MOT 2020

Saksnr :
Utval:
Møtedato.

0076/06
Kommunestyret
29.08.2006

Rådmannen si tilråding:

Kommunen si tilråding vil verta forma ut i møtet.  
Saksdok :

1.   Brev av 14.06.2006 frå Bergen kommune.

2.   Strategisk Næringsplan for Bergen 2006-2009 – Bergensregionen mot 2020.  
Bakgrunn:

Bergen kommune har ved brev av 14.06.2006 sendt ut på høyring framlegg til Strategisk Næringsplan for Bergen 2006-2009 – Bergensregionen mot 2020.  
Høyringsfristen er 18. august 2006. 

Som vedlegg følgjer Bergen kommune sitt brev og planen som er sendt ut på høyring.

Vurdering:

Austevoll kommune bør gje sin uttale til planen og peika på kva Austevoll står for i næringssamanheng.  Spesielt innanfor maritime næringar, som fiskeri, havbruk og offshore.  I tillegg den utdanning og forskning som vert gjeven gjennom Fiskarfagskulen i Austevoll og Havforskningsinstituttet sin forskningsstasjon i Austevoll.  
SAKSFRAMLEGG.

Sakshandsamar: 
Helge Andre Njåstad
Arkiv: Q40  

Arkivsaksnr.:
06/00006



STIFTING AV SELSKAP

Saksnr :
Utval:
Møtedato.

0011/06
Formannskapet
24.01.2006

0077/06
Kommunestyret
29.08.2006

Rådmannen si tilråding:

Austevoll kommunestyre godkjenner at det vert stifta selskap med førmål å arbeida for realisering av tunell mellom Austevoll og Fitjar kommunar.

Austevoll kommunestyre løyver kr. 50.000 av kapitalfondet til Austevoll sin del av aksjekapitalen i selskapet.

Austevoll kommunestyre veljer fylgjande styrmedlemar i selskapet frå Austevoll:

1. Styremedlem…

2. Styremedlem…

3. Styremedlem…

4. Varamedlem…  
Saksdok :

  
Bakgrunn:

Det har vært arbeidd politisk mellom Austevoll og Fitjar kommunar med å fremme saka om realisering av tunell mellom Austevoll og Fitjar.

17. august 2006 hadde hadde ordførarene i Fitjar og Austevoll møte for å drøfte vidare gong i dette arbeidet. Der vart det enighet om følgande:

· Det vert fremma sak politisk i dei to kommunane om stifiting av eit aksjeselskap med formål å realisere tunellen.

· Austevoll og Fitjar eig i fyrste omgong kvar sin 50% i selskapet. Andre kommunar vert invitert å vera medeigarar i selskapet etter stifinga.

· 6. september vert selskapet formelt stifta med ein markering på ferja mellom kommunane.

· Det vart enighet at kvar kommune peikar ut 3 styremedlemer der 2 er politisk og ein representerer næringsrådene. Kvar kommune peikar også ut eit varamedlem til styret.

Vurdering:

Ordføraren legg fram saka for formannskap / kommunestyret med tilråding at Austevoll løyver midlar til vår del av aksjekapitalen slik at dette selskapet kan stiftast.  
SAKSFRAMLEGG.

Sakshandsamar: 
Steinar Hole
Arkiv: 200  

Arkivsaksnr.:
06/00686



ENDRING AV ØKONOMI- OG FINANSREGLEMENTET FOR AUSTEVOLL KOMMUNE

Saksnr :
Utval:
Møtedato.

0083/06
Formannskapet
22.08.2006

0078/06
Kommunestyret
29.08.2006

Rådmannen si tilråding:

Austevoll kommunestyre vedtek følgjande endringar i § 1 i økonomi- og finansreglementet:

I punktet om ”økonomiplan” vert 4. avsnitt endra til:

Innan utgongen av oktober månad legg rådmannen fram framlegg til økonomiplan for komande 4-års periode i balanse.  Samstundes vert framlegget sendt hovudutvala og andre aktuelle organ til uttale.  Formannskapet gjev innstilling til kommunestyret innan utgongen av november månad.

I punktet om ”årsbudsjett” vert 4. avsnitt endra til:


Innan utgongen av oktober månad legg rådmannen fram framlegg til årsbudsjett i 

balanse.  Samstundes vert framlegget sendt hovudutvala og andre aktuelle organ til 

uttale.   Framlegget til årsbudsjett skal omfatte oversyn over løyvingar til dei ymse 

tenesteområda.

I punktet om ”årsbudsjett” vert 5. avsnitt endra til:


Formannskapet gjev innstilling til kommunestyret innan utgongen av november 

månad.

I punktet om ”budsjettoppfølging” vert 2. avsnitt, 1. line endra til:


Annankvar månad legg rådmannen fram for formannskapet rapport om utviklinga i 

kommunen sine inntekter og utgifter og framdrift i investeringane.

Det vert teke inn eit nytt punkt ”offentleggjering” i § 1 i reglemetet:


Framlegg til økonomiplan og årsbudsjett er offentleg tilgjengeleg frå det tidspunkt 

rådmannen legg det fram.

Saksdok :

1.   Økonomi- og finansreglementet for Austevoll kommune.

2.   Vedtak i formannskapssak 037/06.

3.   Vedtak i formannskapssak   053/06.

Bakgrunn:

Austevoll kommune sitt økonomi- og finansreglement vart vedteke av Austevoll kommunestyre 24. juni 2004, sak 073/04.  Seinare er det endra av kommunestyret 8. november 2005, sak 108/05.

Formannskapet drøfta i møte 16. mars i år, under sak 037/06 budsjettprosessen i Austevoll kommune.  Det vart gjort følgjande vedtak:


Austevoll formannskap drøfta saka og ber om at rådmannen i framtida i god tid legg

fram saldert budsjett til formannskapet si handsaming.  Reglementet blir endra i tråd 

med dette.

Elles har formannskapet i møte 9. mai, under sak 053/06, m.a. vedteke følgjande om økonomirapportering:


Austevoll formannskap går inn for at rapportering av den økonomiske utvikling 

 vert annankvar månad slik det går fram av rådmannen sitt saksframlegg.

Desse to vedtaka fører med seg at økonomi- og finansreglementet må endrast i samsvar med det som formannskapet har vedteke.

Det ligg til kommunestyret å føreta endringar i reglementet.

Vurdering:

§ 1 punktet om ”økonomiplan” må endrast.  Det heiter der:


Jfr. kommunelova § 44.


Rådmannen sender i juni månad ut budsjettrundskriv om utarbeiding av 

økonomiplan for dei komande 4 åra.  
I tidsrommet juni til september skal økonomiplanen førehavast i etatane.

Innan utgongen av oktober månad kvart år fremjar formannskapet framlegg til 

økonomiplan for påfølgjande 4-års periode.  Formannskapet som innhentar uttaler 

frå høyringsinstansar, og gjev innstilling til kommunestyret.

Innan utgongen av desember månad kvart år vedtek kommunestyret økonomiplan.  

Den vedtekne økonomiplanen si ramme er retningsgjevande for utarbeiding av 

årsbudsjett.  Årsbudsjettet er første år i økonomiplanen.  Økonomiplanen vert lagt 

fram og vedteken på hovudkapittelnivå.

Under punktet om ”årsbudsjett” i § 1 heiter det:


Jfr. kommunelova §§ 45, 46 og 47 og forskrift om årsbudsjett.


Rådmannen sender i juni månad ut budsjettrundskriv om utarbeiding av årsbudsjett 

for det komande år.

I tidsrommet juni til september skal årsbudsjettet førehavast i etatane.

Innan utgongen av oktober månad kvart år fremjar formannskapet framlegg til 

årsbudsjett for komande budsjettår.  Framlegget til årsbudsjett skal omfatta oversyn 

over løyvingar til dei ymse tenesteområda.

Formannskapet som hentar inn uttaler frå høyringsinstansar, og gjev innstilling til 

kommunestyret.

Innan utgongen av desember månad kvart år vedtek kommunestyet årsbudsjett.  

Årsbudsjettet er ein bindande plan for bruk av kommunen sine midlar i budsjettåret 

og er overordna aktivitetsvedtak.  Årsbudsjettet utgjer første år av økonomiplanen.

Rådmannen si disposisjonsfullmakt over kommunestyret sine løyvingar i samsvar 

med hovudregleen i § 9 i forskrift om årsbudsjett

I punktet om ”budsjettoppfølging” i § 1 som heiter slik, må det og gjerast endringar:


Jfr. kommunelova § 47 og forskrift om årsbudsjett.


Ved utgongen av kvart kvartal, rapporterer rådmannen utviklinga i kommunen sine 

inntekter og utgifter og framdrift i investeringane til formannskapet,  Viser 

budsjettoppfølginga at det kan oppstå nemnande avvik i forhold til vedteke budsjett, 

skal rådmannen gjera greie for kva endringar/tiltak som er sett i verk.

Etter 1. halvår legg rådmannen fram rapport for kommunestyret.  I rapporten skal og 

utviklinga i kommunen sine inntekter og utgifter og framdrifta i investeringane 

framgå  Prognose over utgifter og inntekter for resten av året skal leggjast fram 

samstundes.

Av tilråding går det fram at det ein ein del redaksjonære endringar med bakgrunn i dei vedtak formannskapet har gjort.  Fristen for rådmannen til å levera økonomiplan- og budsjettframlegg i balanse er sett til utgongen av oktober månad.  Det har samanheng med at dei økonomiske rammene som vert lagt i statsbudsjettet (skatt og rammetilskot m.m.) først vert offentleggjort i byrjinga av oktober månad.  Tida fram til slutten av oktober er difor naudsynt å ha for å kunne få utarbeidd eit balansert framlegg.  I alle høve dersom det må gjerast store reduksjonar.

Av framlegget til endringar kjem hovudutvala inn i budsjettprosessen først etter at rådmannen har lagt fram sitt framlegg.  Sidan hovudutvala er oppretta att bør dei på eit eller anna tidspunkt vera med i budsjettprosessen.  Spørsmålert er når, under førehavinga på etatsnivå eller etter at rådmannen er ferdig med sitt framlegg.

Det er i reglementet ikkje sagt noko om på kva tidspunkt budsjettprosessen skal vera offentleg.  Skal det vera frå det tidspunkt rådmannen legg fram sitt forslag eller på eit tidlegare tidspunkt, t.d. etatsleiarane sitt arbeid med budsjettet eller deira forslag.  Det er i stor utstrekning opp til kommunestyret å vedta.  Formannskapet si budsjettinnstilling er i alle høve offentleg sidan den skal leggjast ut til offentleg ettersyn i minst 14 dager før førehaving i kommunestyret.  For å få mest mogeleg ro om budsjettarbeidet i administrasjonen ønskjer rådmannen ei offentleggjering frå det tidspunkt rådmannen legg det fram.

SAKSFRAMLEGG.

Sakshandsamar: 
Steinar Hole
Arkiv: 251  

Arkivsaksnr.:
06/00776



MELDING OM KOMMUNEN SINE LÅN OG LÅNEVILKÅR

Saksnr :
Utval:
Møtedato.

0085/06
Formannskapet
22.08.2006

0079/06
Kommunestyret
29.08.2006

Rådmannen si tilråding:

Austevoll kommunestyre tek rådmannen si melding om kommunen si lånegjeld og lånevilkår til orientering.  
Saksdok :

1.   Økonomi- og finansreglement § 2.

2.   Låneoversikt.  
Bakgrunn:

Etter § 2 i kommunen sitt økonomi- og finansreglement skal rådmannen kvart halvår melda frå til kommunestyret om kommunen sine lån og lånevilkår.

  
Vurdering:

Pr. 1. juli 2006 hadde Austevoll kommune ei lånegjeld på kr. 174.634.748,- som fordeler seg slik:

Kommunekreditt Norge AS:

Lånegjeld   1. januar 2006 

kr.     17.426.213

-  avdrag 2006 


”             385.616
kr.     17.040.597

Kommunalbanken AS.

Lånegjeld 1. januar 2006 

kr.   116.953.202

-  avdrag 2006 


”             973.140
kr.   115.980.062

Sparebanken Vest:
Lånegjeld 1. januar 2006 

kr.       2.340.000

-  avdrag 2006 


”               88.000
kr.       2.252.000

Nordea Bank Norge ASA:

Lånegjeld 1. januar 2006 

kr.     17.556.250

-  avdrag 2006 


”             375.000
kr.     17.181.250

Kommunal Landpensjonskasse:

Lånegjeld 1. januar 2006 


Kr.     18.624.275

-  avdrag 2006



”              443.436
kr.     18.180.839

Husbanken:

Lånegjeld 1. januar 2006


kr.       2.000.000

+  nytt lån 2006 


”          2.000.000

-   avdrag 2006 


”                        0
kr.       4.000.000

Sum lånegjeld 1. juli 2006




kr.   174.634.748

Det  vil seia at lånegjeld er redusert med 265.000 kroner sidan 1. januar 2006. 

Driftskreditten er ikkje teken med i ovannemnde oversyn.  Den er framleis på inntil 35,0 mill. kroner.

Det største lånet er i Kommunalbanken AS til Storebø pleie- og omsorgssenter og utgjer 

kr. 74.487.862,-.

Kommunen si lånegjeld har i dag flytande rente, med unntak av eitt lån.  Det er i Kommunekreditt på 2,0 mill. kroner til skular som er bunde fram til sommaren 2008 med 2,75 % rente p.a.

Renta har auka 2 gonger så langt i år.  Med kommunen si lånegjeld utgjer det på årsbasis om lag 800.000 kroner.  Det er i budsjettet for 2006 teke høgde for ein liten renteauke.  Renta for lån med flytande rente ligg etter siste regulering på om lag 3,10 % p.a.

Som meldt frå i sak til formannskapet held kommunen på med refinansiering av kommunen si lånegjeld.   Resultatet av denne refinansieringa vil verta lagt fram for formannskapet når den er på plass.

SAKSFRAMLEGG.

Sakshandsamar: 
Arve Sunde
Arkiv: 036  

Arkivsaksnr.:
06/00710



UVIDING AV AKSJEKAPITALEN I  AUSTEVOLL ASV AS

Saksnr :
Utval:
Møtedato.

0084/06
Formannskapet
22.08.2006

0080/06
Kommunestyret
29.08.2006

Rådmannen si tilråding:

Austevoll kommunestyre løyver kr. 50.000,- av  Kapitalfondet til utviding av aksjekapitalen i Austevoll ASV AS.  
Det vert føreteke følgjande endringar i budsjettet for 2006:

05290.3420.2730 ”Austevoll Arbeidssamvirke AS – aksjekjøp” vert ført opp med kr. 50.000.

09480.3420.3720 ”Bruk av bundne kapitalfond” vert ført opp med kr. 50.000.

Saksdok :

1. Brev datert 27.03.06 frå Austevoll ASV A/S.

2. Brev datert 18.05.04 frå aetat til Arbeidssamvirkenes Landsforening.

3. Kopi av protokoll frå ekstraordinær generalforsamling i Austevoll ASV A/S 01.12.03.  
Bakgrunn:

Generalforsamlinga i Austevoll ASV A/S vedtok 01.12.03 å utvida aksjekapitalen i selskapet til kr. 100.000,- slik aksjelova krev ved bruk av anna eigenkapital.

I ettertid – som det framgår av vedlagte uttale frå aetat – er det ikkje høve til utbetale utbytte frå eit arbeidssamvirke, og det er heller ikkje høve til å nytta opparbeidd eigekapital og/eller overskot til å auka eigenkapitalen.   
Vurdering:

I praksis inneber saka slik rådmannen ser det at Austevoll kommune må gå inn med friske pengar for å dekka aksjeutvidinga i selskapet.   
SAKSFRAMLEGG.

Sakshandsamar: 
Steinar Hole
Arkiv: 000  

Arkivsaksnr.:
06/00158



MØTEPROTOKOLL FRÅ MØTE I KONTROLLUTVALET 8. JUNI 2006

Saksnr :
Utval:
Møtedato.

0039/06
Kommunestyret
07.03.2006

0081/06
Kommunestyret
29.08.2006

Rådmannen si tilråding:

Austevoll kommunestyre tek protokoll frå møte i kontrollutvalet 8. juni 2006 til orientering.  
Handsaming/vedtak i Kommunestyret den 07.03.2006 sak 0039/06

Handsaming:

Ingrid Møgster Bjånesøy, Ingunn Berge Vik og Christian Halstensen vart permittert  .

Nestleiar i kontrollutvalet møtte.

Møtet vart lukka.

Nestleiar orientert.

Vedtak:

  
Austevoll kommunestyre tek protokoll frå møte i kontrollutvalet 31. januar 2006 til orientering.  
Saksdok :

Møteprotokoll frå møte i kontrollutvalet 8. juni 2006.  
Bakgrunn:

Som vedlegg følgjer protokoll frå møte i kontrollutvalet 8. juni 2006.  Protokollen skal leggjast fram for kommunestyret.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 014  

Arkivsaksnr.:
06/00440



KOMMUNESTYRE- OG FYLKESTINGSVALET 2007 -

FASTSETJING AV VALDAG.

Saksnr :
Utval:
Møtedato.

0071/06
Formannskapet
21.06.2006

0082/06
Kommunestyret
29.08.2006

Formannskapet si tilråding:

Austevoll kommunestyre vedtek det i Austevoll kommune berre vert helde kommunestyre- og fylkestingsval over ein dag, måndag 10. september 2007.  
Handsaming/vedtak i Formannskapet den 21.06.2006 sak 0071/06

Handsaming:

  
Vedtak:

  Austevoll kommunestyre vedtek det i Austevoll kommune berre vert helde kommunestyre- og fylkestingsval over ein dag, måndag 10. september 2007.  
Saksdok :

Brev av 10.04.2006 frå Kommunal- og regionaldepartementet  .

Bakgrunn:

Kommunal- og regionaldepartementet melder frå om at valdagen for kommunestyre- og fylkestingsvalet 2007 er fastsett til måndag den 10. september 2007.

Kvart einskild kommunestyre kan vedta at det i vedkomande kommunen skal haldast val og sundag 9. september 2007.  
Vurdering:

Austevoll kommune har til no ikkje halde val på sundagar.  Det har heller ikkje ovanfor kommunen vorte sett fram krav om val over 2 dagar.  Så langt rådmannen kjenner til er det få kommunar i Hordaland som til no har praktisert val over 2 dagar.

Det har synt seg at frammøte ved lokalvala er låg.  Eit tiltak for å få oppvaldeltakinga kan vera val og på sundag.   Ved val over 2 dagar er det valstyret som  vedtek kor mange vallokale som skal vera open.

Val over to dagar er meir kostnads- og arbeidskrevjande enn val over ein dag utan at det er rekna på kostnaden.

